	Чужанін
	Омск кар

	Чужан кадпас 
	1958 вося йирым тӧлысь 4 лун

	Тӧдӧмлун
	Медицина наукаса доктор, профессор.
1982 воӧ помаліс Свердловскса канму медицина институт, лоис 
врач-гигиенистӧн, эпидемиологӧн.


Удж
Чужис 1958 вося йирым тӧлысь 4 лунӧ Омск карын. 
1982 воӧ помаліс Свердловскса канму медицина институт, лоис врач-гигиенистӧн, эпидемиологӧн. 
1982 – 1984 воясӧ уджаліс Свердловск карса 20 №-а больничалӧн 3 №-а поликлиника юкӧнын цехӧвӧй врач-терапевтӧн. 
1984 – 1989 воясӧ вӧлі Свердловск обласьтса Заречнӧй посёлокын Белоярскӧй АЭС-са профилакторийын юралысь врачӧн. 
1989 воӧ восьса конкурс серти В.В. Уйбаӧс уджъёртъясыс бӧрйӧмаӧсь СССР-са йӧзлысь дзоньвидзалун видзан министерство бердын Коймӧд медшӧр веськӧдланінлӧн 32 №-а медико-санитарнӧй часьтса, Россияса йӧзлысь дзоньвидзалун видзан министерство бердын Медико-биологическӧй да экстремальнӧй мытшӧдъяс бырӧдан федеральнӧй веськӧдланінса начальникӧн, кӧні сійӧ юрнуӧдіс 1999 воӧдз (Свердловск обласьтса Заречнӧй кар).
1999 – 2002 воясӧ вӧлі Россияса йӧзлысь дзоньвидзалун видзан министерство бердын Медико-биологическӧй да экстремальнӧй мытшӧдъяс бырӧдан федеральнӧй веськӧдланінӧн юрнуӧдысьӧс вежысьӧн, Москва кар.
2002 – 2003 воясӧ вӧлі «ВИРУ» ичӧт кывкутана котырса медыджыд директорӧн, Свердловск обласьтса Заречнӧй кар.
2003 вося лӧддза-номъя тӧлыссянь ӧшым тӧлысьӧдз вӧлі Россияса йӧзлысь дзоньвидзалун видзан министерство бердын Медико-биологическӧй да экстремальнӧй мытшӧдъяс бырӧдан федеральнӧй веськӧдланінӧн юрнуӧдысьӧс вежысьӧн, Москва кар.
2003 вося ӧшым тӧлыссянь 2004 вося вӧльгым тӧлысьӧдз юрнуӧдіс Россияса йӧзлысь дзоньвидзалун видзан министерство бердын Медико-биологическӧй да экстремальнӧй мытшӧдъяс бырӧдан федеральнӧй веськӧдланінӧн, Москва кар.
2004 вося вӧльгым тӧлысь 6 лунсянь 2020 вося тӧвшӧр тӧлысь 22 лунӧдз веськӧдліс Федеральнӧй медико-биологическӧй агентствоӧн.
2020 вося тӧвшӧр тӧлысь 22 лунсянь В.В. Уйбаӧс индӧмаӧсь Россия Федерацияса йӧзлысь дзоньвидзалун видзан министрӧс вежысьӧн.
В.В. Уйба 2005 воӧ помаліс Россия Федерацияса Веськӧдлан котыр бердын Народнӧй овмӧс нуӧдны велӧдан академияын «Предприятиеын экономика да сыӧн веськӧдлӧм» цикл.
Россия Федерацияса нимӧдана врач, Россия Федерацияса наукаын нимӧдана уджалысь, Чечня, Ингушетия, Лунвыв Осетия республикаясса нимӧдана врач, медицина наукаса доктор, профессор.
В.В. Уйбалы сетӧма Александр Невскӧй нима орден, «Айму водзын заслугаясысь» ІІ, ІІІ да ІV тшупӧда орденъяс, Повтӧмлунысь куим орден, Лунвыв Осетия Республикаса Ёрталун орден, Россияса Президентлысь аттьӧалӧмъяс, Россия Федерацияса Президентлысь почёт грамота, медальяс.
В.В. Уйба – наука да техника юкӧнын Россия Федерацияса Веськӧдлан котырлӧн премияа лауреат. Велӧдан юкӧнын Россия Федерацияса Веськӧдлан котырлӧн премияа лауреат.
В.В. Уйба гижис йӧзкотырлӧн дзоньвидзалунын мытшӧдъяс серти монографияяс да наука уджъяс. Уджъясыс отсалӧны сӧвмӧдны йӧзлысь дзоньвидзалун видзан системасӧ. 
2020 вося косму тӧлысь 2 лунсянь РФ-са Президент В.В. Путинлӧн Индӧдӧн В.В. Уйбаӧс индӧма Коми Республикаса Юралысьлысь могъяс недыр кадколастӧ збыльмӧдысьӧн.
2020 вося кӧч тӧлысь 13 лунӧ В.В. Уйбаӧс йӧзыс бӧрйисны Коми Республикаса Юралысьӧн. 2020 вося кӧч тӧлысь 23 лунӧ В.В. Уйба босьтчис уджавны Коми Республикаса Юралысь чинын.
Гӧтыра, быдтӧ вит челядьӧс.
2019 вося тӧвшӧр тӧлысь 1 лунсянь ӧшым тӧлысь 31 лунӧдз чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс (стӧчмӧдӧм) pdf, 149Кб 
2019 вося тӧвшӧр тӧлысь 1 лунсянь ӧшым тӧлысь 31 лунӧдз чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс pdf, 148Кб 
